
Vendim i Këshillit të Mediave të Shkruara të Kosovës ndaj 

ankesës së Liridon Zogjani, përfaqësuar nga Bogaj & Partners 

Studio Ligjore kundër Indeksonline  

 

 

Këshilli i Mediave të Shkruara të Kosovës në mbledhjen e tij 

të mbajtur më 30 shtator 2020, shqyrtoi ankesën e Liridon 

Zogjani, përfaqësuar nga Bogaj & Partners Studio Ligjore 

kundër IndeksOnline lidhur artikullin me titull “Shikojeni 

videon se si i sulmon qytetarët, Liridon Zogjani, ish-

kryesues i NP “Ibër Lepenc”, dhe mori këtë: 

- Ankesa miratohet. 

 

 

 

 



 

 

 

A R S Y E T I M I 

 

 

Ankuesi pretendon se media ka bërë shkelje të raportimit të 

së vërtetës kur ka publikuar artikullin dhe videon me titullin 

“Shikojeni videon se si i sulmon qytetarët, Liridon Zogjani, 

ish-kryesues i NP “Ibër Lepenc”. Më saktë, ankuesi pretendon 

se media ka shkelur Kreun II (Raportimi i së vërtetës) dhe IV 

(E drejta për t‘u përgjigjur).       

 

Lajmi është i shkruar në portal të lajmeve dhe objekt i kësaj 

ankese është teksti i shkruar bashkë videon, e që rrjedhimisht 

ankesa është e lejueshme për trajtim dhe e afatshme.  

 

Pas leximit të artikullit dhe shqyrtimit të ankesës, KMShK 

gjen se ankesa është e bazuar. 

 

Ankuesi pretendon se media në shkrimin e saj dhe në videon e 

paraqitur para publikut nuk e paraqet të vërtetën, 

shtrembëron faktet që duken në video, dhe i jep konotacion 

tjetër ngjarjes. Fillimisht, sa i përketë raportimit të së 

vërtetës, si në shkrim ashtu edhe në video duket qartë që 

media ka dështuar ta raportoj të vërtetën, pasi që fillimisht 

nga video nuk duket asgjë, më pas personi i cili është i 

rrethuar me të kuqe, e që media pretendon se është ankuesi, 

nuk është duke rrahë tjetrin por nga pozicioni i kamerës duket 

se është në mbrojtje. KMShK konsideron se në lidhje me pikën 

e parë, atë të raportimit të së vërtetës, media ka obligim që 

para publikut të sjellë faktet ashtu siç janë e jo t‘i 

shtrembërojë apo t‘i përfol ato fakte gabimisht, duke krijuar 

mendim të gabuar tek lexuesi.  

 

Tutje në lidhje me pikën e dytë, përkundër faktit që media 

përmend emrin e ankuesit dhe ngreh akuza që i njëjti ka 

sulmuar persona të caktuar, media nuk ka respektuar Kodin e 

mediave të shkruara në momentin e publikimit kur nuk ka marr 

edhe mendimin e palës tjetër. E drejta për t‘u përgjigjur 

është një e drejtë fundamentale në lirinë e shprehjes dhe mos 



respektimi i kësaj të drejte nga media shkel këtë të drejtë 

universale, e cila mbrohet edhe me Kodin e mediave të shkruara 

në Kosovë.  

 

KMShK vendosi si në dispozitivin e këtij vendimi.  

 

 

Këshilli i Mediave të Shkruara të Kosovës 


